
MØTEINNKALLING.

Utval:
Formannskapet


Møtestad:
KOMMUNEHUSET, STOREBØ


Møtedato:
13.03.2007
Kl: 15.15

Eventuelt forfall skal meldast til tlf. 55 08 10 00 Offentleg servicekontor

Varamedlemar møter berre etter nærare innkalling frå administrasjonen.

Møte er ope for tilhøyrarar. 

Saksdokument er lagde ut til offentleg gjennomsyn på Offentleg servicekontor

SAKLISTE.

Saksnr.
Arkivsaksnr.




Tittel.

0027/07
07/00300




MØTEBOKA FRÅ MØTE 20.02.2007 

0028/07
07/00290




REFERAT OG MELDINGAR 

0029/07
07/00301




POLITISK KVARTER 

0030/07
07/00334




MELDING OM SKATTEINNGONGEN FOR FEBRUAR 2007 

0031/07
07/00015




DRIFTING AV ELEVNETTET - FRAMDRIFT OG ØKONOMISKE RAMMAR 

0032/07
07/00335




TILSKOT TIL POLITISKE PARTI 

0033/07
06/00639




BUDSJETT 2007 - ØKONOMIPLAN 2007-2010 - NY FØREHAVING 

0034/07
07/00269




BEKKJARVIK FISKERIHAMN 

0035/07
05/01060




REGIONREFORM - INNDELING I FRAMTIDIGE REGIONAR-  HØYRING        

0036/07
07/00179




FISKARFAGSKULEN I AUSTEVOLL - ENDRING AV NAMNET 

0037/07
01/01745




ENDRING I SELSKAPSAVTALEN TIL SAMARBEIDSRÅDET FOR SUNNHORDLAND IKS

0038/07
06/00189




KONTROLLRAPPORT 2006 VEDKOMANDE SKATTEOPPKREVJARFUNKSJONEN 

0039/07
07/00333




VAL AV KOMMUNEN SINE UTSENDINGAR TIL GENERALFORSAMLINGAR /ÅRSMØTER I 2007

Storebø, 06.03.2007

​​​​​​​​​​​​​​​​​​__________________________

Helge Andre Njåstad (sign.)

Ordførar

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00300



MØTEBOKA FRÅ MØTE 20.02.2007

Saksnr :
Utval:
Møtedato.

0027/07
Formannskapet
13.03.2007

Rådmannen si tilråding:

Møteboka frå møte i formannskapet 20.02.2007 vert godkjent slik ho ligg føre.  
Saksdok :

Møteboka frå møte i formannskapet 20.02.2007.

Bakgrunn:

Møteboka frå møte i formannskapet 20.02.2007 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00290



REFERAT OG MELDINGAR

Saksnr :
Utval:
Møtedato.

0028/07
Formannskapet
13.03.2007

Rådmannen si tilråding:

Vert lagt ved møteboka.  
Saksdok :

1.   Tide Sjø, brev av 19.02.2007, om bompengar på ferjesambanda  for januar 2007. 

2.   Kystverket Vest, brev av 15.02.2007, om avslag på søknad om statstilskot til molo på 

      Rabben.

3.   Kommunal- og regionaldepartementet, brev av 22.02.2007, om kommunestyre- og 

      fylkestingsvalet 2007 – tiltak for å auka valdeltakinga.

4.   Rådmannen, notat av 02.03.2007, om Storebø gravplass og vidare forhandlingar eller 

      ekspropriasjon.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00301



POLITISK KVARTER

Saksnr :
Utval:
Møtedato.

0029/07
Formannskapet
13.03.2007

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
07/00334



MELDING OM SKATTEINNGONGEN FOR FEBRUAR 2007

Saksnr :
Utval:
Møtedato.

0030/07
Formannskapet
13.03.2007

Rådmannen si tilråding:

Vert lagt ved møteboka.  
Saksdok :

Melding om skatteinngongen.

Bakgrunn:

Det vert med dette meldt frå om at det for februar månad 2007 vert fordelt kr. 109.388,- i skatt til Austevoll kommune.  For februar 2006 vart det fordelt kr. 457.797,-.  Det er ein reduksjon på kr. 348.409,-.

Så langt i år er det fordelt kr. 20.330.151 i skatt, mot kr. 20.567.878,- til same tid i fjor.  Reduksjonen er på kr. 237.727,-, eller 1,2 %.  

I budsjettet for 2007 er det rekna med ein skatteinngong på kr. 92.000.000,-.  Det svarer til ein reduksjon på kr. 2.310.805,-, eller 2,5 % i forhold til 2006.  
Vurdering:

Skatteinntekter 2007 samanlikna med tidlegare år.

	Månad/år
	     2003              
	     2004               
	     2005             
	    2006                                
	    2007 

	Januar
	    13.684
	    12.180
	    17.414
	    20.110
	   20.221              

	Februar
	      2.378
	      1.953
	         359
	         458
	        109

	Sum pr. februar
	    16.062
	    14.133
	    17.773
	    20.568
	   20.330

	%-endring frå førre år
	    +   4,6
	    -  12,0
	    +  25,8
	    +  15,7
	   -   1,2


  
Den låge skatteinngongen for februar har samanheng med ekstra fordeling av margin med 153.000 kroner, og avrekning innan ”Oslo-prosjektet”.

SAKSFRAMLEGG.

Sakshandsamar: 
Svein Sandven
Arkiv: 064  

Arkivsaksnr.:
07/00015



DRIFTING AV ELEVNETTET - FRAMDRIFT OG ØKONOMISKE RAMMAR

Saksnr :
Utval:
Møtedato.

0031/07
Formannskapet
13.03.2007

Rådmannen si tilråding:

Rådmannen viser til utgreiing frå it- rådgjevar og ber formannskapet i samband med ny handsaming av budsjett for 2007 styrkja budsjettposten med kr 200.000,- slik at tilrettelegging og oppsett av elevmaskinar i grunnskulen kan fullførast  .

Saksdok :

Budsjett for 2007  
Bakgrunn:

Kommunestyret vedtok i budsjett 2007 at ressursen 40% stilling som it rettleiar ved skulane skulle gå til tiltak for å få elevnettet opp å gå.  40% stilling utgjer ca kr 170.000,- . Rådmannen hadde i sitt budsjettframlegg satt av kr 400.000,- .   For å få elevnettet opp å gå må budsjettet styrkjast. 

Status for arbeidet.

Arbeidet med elevnettet blei starta opp i siste halvdel av januar 2007. It rådgjevar har no fått ei rimeleg god oversikt over kva maskinvare ressursar me har, dvs server og arbeidsstasjonar og litt om kva behova grunnskulen har for programtilknyting. 

Med bakgrunn i tidlegare avtale knyta til breibandsavtalen / elevnettet vil EBRU framleis levere server ressursar som er nødvendig. Elevserver har vore infisert av virus og EBRU har derfor sletta alt av datainnhald på serveren og installert sjølve serveren på nytt. 

Alt av brukar/ maskin struktur (AD) er såleis sletta og må byggjast opp på nytt, noko som kommunen sin it-rådgjevar no vil stå for i samarbeid med EBRU og med skulane.

På kvar skule er det installert ”brannmur” for å hindre at eventuelt datavirus og spam blir spreid frå skule til skule og i datanettet generelt. Storebø skule og Austevoll Ungdomsskulen vil ha trong for fleire ”brannmurar” fordi datanettverket ved skulane er delt opp. Kostnaden med ”brannmurar” er dekka av undervisnings budsjettet.

Av arbeidsstasjonar har me registert ca 180 maskinar. Ein god del av desse er godt brukbare, men alle maskinene må byggjast opp på nytt noko som tek mykje tid fordi maskinparken til skulen i dag inneheld svært mange ulike pc typer/modellar.  

Truleg har me 8 til 10 ulike pc merke /modellar som kan nyttast vidare, og til kvar av desse må me laga særskild installasjonsoppsett.

Mellom 50 og 60 pc maskinar må erstatta med nye maskinar då dei er for gamle og lite egne for vidare bruk i elevnettet. Kostnaden med vedlikehald av dei gamle maskinene er og store.

Skulen har ved årsskifte 2006/2007 fått tildelt ca 25 brukte maskiner frå DOF . Detter er pc maskinar som er i godt brukbar stand og av same modell. Desse vil såleis inngå som erstattning for ein del av dei gamle maskinar som går ut.

I tillegg er det i investerings budsjettet løyvd midlar til innkjøp av nye pc maskiner til elevane. Målet må vera at me samla kan koma opp med ca 180 godt brukbare elev maskinar i eit ”sikkert” elevnett. 

Det er førebels ikkje teke stilling til kor mange nye maskinar som skal kjøpast inn, men alt innkjøp av nye pc maskiner til skulen blir no gjort av rådmannskontoret.

Fordelinga av pc maskinar på den enkelte skule blir gjort i samråd med skulesjef og rektorar.

Status i dag er at Austevoll ungdomsskule no prøvar ut dataoppsett som er laga for ein pc modelle. Dette er lagt inn på ca 20 pc maskinar som er knytt til det ”sikre” elevnettet. 

Me har satt av ca 14 dagar til utprøving og tilbakemelding frå elevene ved ungdomsskulen, resultatet av tilbakemeldinga vil danne grunnlag for vidare arbeid med tilrettelegging av sentral styring av datatryggleik, brukartilgang og programtilgang som skulen skal nytta. Ut frå dette vil me utarbeide dataoppsett for dei andre pc modellane som skal nyttast. 

Målsetting.
Det er ei målsetting at arbeidet med tilretteleging av datadelen for elevane skal gjerast slik at seinar drift og vedlikehald av elevnettet blir så enkelt og rimeleg som mogeleg.

I fyrste omgang skal alle skulane, så snart som mogeleg, få ein del arbeidsstasjonar – helst eit klassesett over på eit ”sikkert” nett slik at alle skulane får tilgang til Internett frå ein ”sikkre” arbeidsstasjonar.

Fullt gjennomført er målsettinga at elevnettet med server, arbeidsstasjonar og system/ rutinar for drift og vedlikhald, skal vera på plass innan skulestart hausten 2007.

Økonomisk rammar.
Som økonomisk ramme til arbeidet å setja i stand datadelen til elevane og laga eit godt opplegg for seinare drift av vedlikehald av server og arbeidsstasjonar,  er midlar tiltenkt edb rettleiar i grunnskulen i 2007 avsett til dette. Samla utgjer det ca kr 170.000,- og av dette vil skulen sjølv treng ein del til å dekkja innkjøp av brannmurar som ikkje er betalt på 2006 budsjettet.

Me har til no brukt ca kr 120.000,- inkl mva til kjøp av ekstern edb hjelp til arbeidet med elevdelen, men me er langt frå halvferdig med arbeidet.  

  
Vurdering:

Viser til at rådmannen i sitt budsjettframlegg gjorde framlegg om kr 400.000,- til drift av elevnettet i 2007. 

Skal arbeidet med elevdelen kunne fullførast etter den plan me no har laga for dette må me pårekna at ytterlege kr 200.000,- vil vera nødvendig då store deler av dette arbeide ikkje kan gjerast utan ekstern hjelp med svært god edb kunnskap. 

Det kan framleis vera utfordringar me i dag ikkje veit om, men så langt som det er mogeleg reknar me med at dataoppsett tilknytt elevane skal kunne løysast innanfor ei økonoiske rammer på kr 370.000, - 

SAKSFRAMLEGG.

Sakshandsamar: 
Astrid Norunn Fagerbakke
Arkiv: 223  

Arkivsaksnr.:
07/00335



TILSKOT TIL POLITISKE PARTI

Saksnr :
Utval:
Møtedato.

0032/07
Formannskapet
13.03.2007

Rådmannen si tilråding:

Austevoll kommunestyre vedtek at det for 2007 ikkje vert utbetalt tilskot til dei politiske partia.  
Saksdok :

Oversikt over utbetaling til politiske parti i 2005.  
Bakgrunn:

Regelverket vedr. tilskot til politiske parti vart endra i 2006.  Tidlegare vart tilskotet utbetalt til partia frå kommunen som fekk tilskotet refundert frå fylkesmannen.  Tilskotet går no inn i dei ordinære rammeoverføringane til kommunane og det er opp til kommunestyret å avgjera om dei vil nytta midlar frå rammeoverføringane til støtte til dei politiske partia.

Det er ikkje sett av midlar til støtte til politiske parti på budsjettet for 2007.

I 2005 vart det utbetalt samla kr. 73.891,22 til dei politiske parti i Austevoll.

Tilskotet til politiske parti vart utbetalt etter ein fordelingsnøkkel som bl.a. tok utgangspunkt i valresultatet ved siste kommunestyreval, tal røyster og tal representanter.  Dersom kommunestyret vedtek å gje tilskot til dei politiske partia må kommunestyret også vedta regler for dette.

Vurdering:

  Slik rådmannen vurderer den økonomiuske situasjonen i Austevoll kommune kan ikkje rådmannen tilrå at det vert utbetalt tilskot til dei politiske partia for 2007. 

SAKSFRAMLEGG.

Sakshandsamar: 
Steinar Hole
Arkiv: 151  

Arkivsaksnr.:
06/00639



BUDSJETT 2007 - ØKONOMIPLAN 2007-2010 - NY FØREHAVING

Saksnr :
Utval:
Møtedato.

0117/06
Kommunestyret
14.12.2006

0026/07
Formannskapet
20.02.2007

0033/07
Formannskapet
13.03.2007

Rådmannen si tilråding:

1.   Austevoll kommunestyre vedtek i medhald av lov nr. 29 av 6. juni 1875 §§ 3 og 4 at det i 

      tillegg til eigedomsskatt på ”verk og bruk” vert skreve ut eigedomsskatt i heile 

      kommunen med verknad frå og med  2007 med ein skattesats på 7,0 promille.  

      Rådmannen legg fram eiga sak om organisering av eigedomsskatteutskrivinga.  
2.   Austevoll kommunestyre vedtek at rekneskapsoverskotet for 2006 vert nytta til 

      nedbetaling av oppsamla rekneskapsunderskot.

3.   Austevoll kommunestyre vedtek at inntektene frå auka eigedomsskatt, 4,0 mill. kroner, 

      vert nytta til reduksjon av dei frie inntektene med 2,0 mill. kroner og nedbetaling av 

      oppsamla rekneskapsunderskot med 1,7 mill. kroner, og kr. 300.000,- til dekking av 

      konsulenthonorar ved innføring av eigedomsskatt..  

4.   Austevoll kommunestyre vedtek at det vert føreteke følgjande  endringar i budsjettet for 

      2007:

      Konto nr. 18750.5500.8000 – Eigedomsskatt ”anna fast eigedom” – vert ført opp med 

      kr. 4.000.000,-.

      Konto nr. 15300.6600.8990 – Dekking av tidlegare års negative driftsresultat – vert auka 

      med kr. 1.700.000,- til kr. 1.900.000,-.

      Konto nr. 18700.5500.8000 – Skatt på inntekt og formue – vert redusert med 

      kr. 2.000.000,- til kr. 90.000.000,-.

      Konto nr. 12700.1120.1200 – Konsulenttenester - vert auka med kr. 300.000,- til 

      kr. 320.000,-.

Handsaming/vedtak i Formannskapet den 20.02.2007 sak 0026/07

Handsaming:

Framlegg frå ordførar Helge Andre Njåstad:

”Austevoll formannskap tar fylkesmannen sitt brev til førebels orientering og vil koma attende  

 til saka i neste møte.  ”

Framlegget vart samrøystes vedteke.

Vedtak:

Austevoll formannskap tar fylkesmannen sitt brev til førebels orientering og vil koma attende  

til saka i neste møte.  
Saksdok :

1.   Budsjett 2007 med økonomiplan 2007-2010.

2.   Budsjettkommentarar.

3.   Vedtak i kommunestyret, sak 117/06.

4.   Brev motteke 14.02.2007 frå fylkesmannen i Hordaland.

Bakgrunn:

Austevoll kommunestyre vedtok i møte 14.12.2006, under sak 117/06, budsjett for 2007 og økonomiplan for 2007-2010.

Austevoll kommune er underlagt statleg kontroll og godkjenning etter kommunelova § 60.

Budsjettet vart på vanleg måte sendt fylkesmannen i Hordaland.

Fylkesmannen melder frå i brev motteke her 14.02.2007 at fylkesmannen vil ikkje oppheva kommunestyret sitt budsjettvedtak, men vi legg til grunn at kommunen gjennomfører ein budsjettrevisjon i samsvar med merknadene i dette brevet.

Kopi av fylkesmannen sitt brev følgjer som vedlegg.

Fylkesmannen skriv slik i si oppsummering:

Dei frie inntektene er mest sannsynleg budsjettert for høgt for 2007.  Kommunen vil få trekk på rammeoverføring som følgje av negativ inntektsutjamning.

Kommunen må i større grad utnytta sitt eige inntektsgrunnlag f.o.m. 2007 for å kunne oppnå ekstra skjønstilskot for å gjennomføra inndekning av tidlegare opparbeidd rekneskapsunderskot.


Vurdering:

Frie inntekter.

Fylkesmannen legg til gunn i sitt budsjettbrev at dei frie inntektene er budsjettert med om lag 2,5-2,8 mill. kroner for høgt.   Det er då rekna med om lag same nominelle skattenivå i 2007 som i 2006, dvs. ikkje ytterlegare skattevekst frå 2006 til 2007.

Dei frie inntektene (skatt og rammetilskot, eks. eigedomsskatt) er for 2007 budsjettert med kr. 153.158.000,- som fordeler seg slik:

Skatteinntekter

kr.     92.000.000,-

Rammetilskot


”        61.158.000,-

Sum frie inntekter

kr.   153.158.000,-

Austevoll kommune hadde for 2006 skatteinntekter på kr. 94.310.805,-.  Det var ein vekst på 9,6 % frå 2005, men likevel lågare enn landsgjennomsnittet som var på 11,8 %.  Dei budsjetterte skatteinntektene for 2007 er såleis om lag 2,3 mill. kroner, eller om lag 2,5 %, lågare enn for 2006.

Skatteinntektene for januar 2007 låg om lag på same nivå som for januar 2006.  Begge desse månadene gav rekordhøge skatteinntekter.

Det er alltid stor uvisse knytt til skatteinntektene med store årlege variasjoner.  Dei har t.d. auka med nesten 15,4 mill. kroner, eller 19,5 % frå 2004 til 2006.

Eigedomsskatt.

Austevoll kommune innførde eigedomsskatt på verk og bruk frå og med 2002.  Etter lovendring er det høve til å skriva ut eigedomsskatt på alle faste eigedomar i kommunen.  Dette vart avvist av kommunestyet under førehaving av budsjettet for 2007, kommunestyresak 117/06.

Fylkesmannen skriv i sitt  budsjettbrev at etter fylkesmannen si vurdering er kommunen sin økonomiske situasjon så alvorleg at kommunen bør nytta høve til å auka eigedomsskatteinntektene, jf. den vedtekne lovendringa.
Fylkesmannen skriv og at i reviderte retningsliner (Kommunaldepartementet) for fordeling av skjønsmidlar 2007 mellom kommunane er det bl.a. gitt uttrykk for at fylkesmannen bør vere varsam med å gi skjønsmidlar til kommunar som ikkje nyttar sitt eige inntektsgrunnlag.

Fylkesmannen må legge dette til grunn også i samband med fordeling av ufordelt skjønsramme for 2007, jf. lovendring om eigedomsskatt og kommunen sin søknad av 30. januar d.å. om ekstra skjønsmidlar.  Fylkesmannen vil fordela gjenståande skjønsmidlar for i år til sommaren.  Om kommunen utvidar eigedomsskatten til faste eigedomar i heile kommunen f.o.m. 2007, vil kommunen kunne få tilskot av ufordelt skjønsramme i år.

Avdrag.

Kommunen oppfyller minimumkrava når det gjeld avdrag på lånegjeld.

Driftsresultat.

Driftsresultaten er får lågt.  Det er og lagt inn for lite midlar til å dekka oppsamla rekneskapsunderskot.  Det har heile tida vore meininga at overskotet på rekneskapen for 2006 skal nyttast til nedbetaling av oppsamla underskot.  Kor stort overskotet vert er førebels noko usikkert.  Fylkesmannen skriv at budsjettert inndekning i 2007 må vera minimum kr. 5,0 mill. kroner.  Vi samtykkjer til at kommunen kan nytta rekneskapsoverskotet for 2006 til å gjennomføra denne inndekningen.

Investering, lånegjeld og kapitalutgifter.

Fylkesmannen legg framleis sterk avgrensing på nye låneopptak.  Av den grunn vert det ikkje godkjent opptak av startlån på 2,0 mill. kroner for vidare utlån, før det er gjennomført ein budsjettrevisjon.  Opptak av  lån på 2,5 mill.kroner til skulebygg er godkjent av fylkesmannen.

Driftskreditten på 35,0 mill. kroner vert lengd til 1. juli 2007.

Avslutning.
Det er positivt at fylkesmannen ikkje opphevar kommunestyret sitt budsjettvedtak, men avgrensar seg til ein budsjettrevisjon under visse føresetnader.

Rådmannen er framleis av den meining at Austevoll kommune bør innføra eigedomsskatt på alle faste eigedomar, slik lovendringa gjev høve til.  Eit overslag, som er noko usikkert, vil gje ekstrainntekter på om lag 4,0 mill. kroner.   Tida er knapp før å kunna få dette gjennomført i år.  Eigedomsskatten for 2007 må vera skreven ut innan 1. juni.  Det er ein god del arbeid som må gjerast med taksering m.m.

Rådmannen vil og peika på at storleiken på overskotet for 2006 framleis er usikkert.  Rekneskapen er førebels ikkje revidert.

Rådmannen finn det vanskeleg å gå inn i driftsbudsjettet for å føreta ytterlegare reduksjonar for å oppnå fylkesmannen sitt krav om reduksjon i dei frie inntektene.   Det er og ein prosess som vil ta tid.  Ein del av dei nye tiltaka som vart lagt inn i budsjettet for 2007 er kommunen i gong med å setja i verk.  

Dersom det vert aktuelt å skriva ut eigedomsskatt skal samtlege eigedomar takserast.  Til dette arbeidet må kommunen henta inn konsulenthjelp.  Kor mykje dette vil utgjera er det vanskeleg å svara på, men det må truleg påreknast 3-400.000 kroner.  Dette kan finansierast frå pårekna innkome ved eigedomskatt.

SAKSFRAMLEGG.

Sakshandsamar: 
Lars Erling Horgen
Arkiv: P22  

Arkivsaksnr.:
07/00269



BEKKJARVIK FISKERIHAMN

Saksnr :
Utval:
Møtedato.

0034/07
Formannskapet
13.03.2007

Rådmannen si tilråding:

1.   Austevoll kommunestyre vedtek at Austevoll kommune vert eigar, og skal stå for utbygging og framtidig drift av allmenningskaiane i Bekkjarvik.

2.   Austevoll kommunestyre vedtek at søknad om tilskot til bygging av kai i Bekkjarvik vert    prioritert etter søknad om tilskot til molo på Rabben

3.   Austevoll kommunestyre gjev formannskapet fullmakt il å godkjenna endeleg prosjekt, 

      kostnadsoverslag og finansieringsplan.

4.   Austevoll kommunestyret set som føresetnad at prosjektet kan gjennomførast utan 

      kostnad for kommunen og at private garanterer for fullfinansiering og eventuell 

      forskottering av statstilskot. Momsrefusjonen kan gå inn i finansieringsplanen.

  
Saksdok :

Forprosjekt med utbyggingsplan og kostnadsoverslag for Bekkjarvik fiskerihamn utarbeid av Sørli AS på vegne av K Halstensen AS.  
Bakgrunn:

Her viser eg til forprosjektet som er eit godt gjennomarbeida dokument, med ein generell orientering og historikk vedk. Bekkjarvik-området.  
Vurdering:

Forprosjektet inneheld  2 stk. almenningaskaier, ein mellomkai og molo, gjeste og småbåthamn.  Kostnaden for dei ulike delane er rekna til: Almenningskai nr. 1 + liten kai i nord -sum inkl. mva. kr. 8.599.750,  almenningskai nr. 2 kr. 10.888.750, mellomkaien (ferjekaien) kr. 1.744.000 og Molo og gjestehamn kr. 13.545.625  I tillegg kjem kostnader med administrasjon, grunnundersøking, vidare prosjektering og prosjektadministrasjon, tomtekostnader.  Dette er eit forprosjekt som er særs godt gjennomarbeidd og kan etter min meining nyttast som grunlag for søknad til kystverket.

Det er eigar av forprosjektet som er grunneigar i området.

Søknaden til kystverket om tilskot til kaianlegga, og kva delar av prosjektet som kan takast med i søknaden vil vi koma attende til når dette er drøfta med kystverket. 

For at Kystverket skal kunna gje statstilskot må kaien byggjast i kommunal regi.  Kommunen har ikkje midlar til å vera med på finansieringa, men kan stå som byggherre, (noko som vert kravd frå staten si side), og hjelpa til med søknad, forhandlingar m.m.  Noko meir administrasjon og oppfølging av prosjektet i anleggsperioden kan kommunen vanskeleg hjelpa   til med, då kommunen ikkje har personell til dette.  Det må difor påreknast å ta inn nødvendig konsulenthjelp/byggeleiar, som vert belasta prosjektet.

Når det gjeld finansieringsplan må ein koma attende til den på eit seinare tidspunkt.  Kystverket kan yta inntil 50 % statstilskot inkludert mva. Det er usikkert kva tid ev. statstilskotet kan løyvast og koma til utbetaling.  Det er avhengig av om det vert gjeve tilsagn på tilskot og dei årlege løyvingane over statsbudsjettet.

Kaiane vil verta kommunale og skal i utgongspunktet kunna nyttast til ålmenne føremål.  Kommunen vil difor få ansvar for framtidig drift og vedlikehald.  Kostnaden med dette kan dekkast ved avgift på dei som nyttar kaien.

Området kaiane er plassert i er i kommuneplanen lagt inn som ervervsareal (næringsområde) og er søkt regulert til føremålet.

  
SAKSFRAMLEGG.

Sakshandsamar: 
Rolf E Nøstdal
Arkiv: 026  

Arkivsaksnr.:
05/01060



REGIONREFORM - INNDELING I FRAMTIDIGE REGIONAR-  HØYRING       

Saksnr :
Utval:
Møtedato.

0098/05
Formannskapet
27.09.2005

0106/05
Kommunestyret
08.11.2005

0035/07
Formannskapet
13.03.2007

Rådmannen si tilråding:

Rådmannen legg saka fram utan tilråding  
Saksdok :

1. Brev av 06.02.07 frå Hordaland fylkeskommune

  
Bakgrunn:

Regjeringa har varsla ei reform av offentleg forvaltning der det frå 01.01.10 m.a. vert teke sikte på å erstatte dagens fylkeskommunar med sterke regionar.  I  brev frå Hordaland fylkeskommune ber fylkesordførar om at høyringsinstansane tek stilling til to alternativ, og at det også blir gitt ei grunngjeving for ønskje av framtidig inndeling.  Viser ut over dette til brevet.

Dei to alternativa er:  
[image: image1.png]o Oppretthalde av Hordaland med dei grensane som fylket har i dag (ev. med mindre justeringar
i grensane)
» Inngd i ein Vestlandsregion med heile eller delar av eit eller fleire av nabofylka.




Kommunestyret har i sak 106/05 vedteke:

1.   Austevoll kommune har vurdert dei ulike høyringsutkasta på tala på 

      forvaltningsnivå.

2.   Austevoll kommune sluttar seg til ein forvaltningsstruktur på 3 nivå, stat, 

      vestlandsregion, kommune.

3.   Eit sterkt regionalt nivå vil best kunne ivareta Vestlandet sine interesser og   

      utfordringar til dømes innan næringsliv, infrastruktur, helse og kultur.

4.   Regionane må få tilført/overført saksområder som i dag ligg dels hjå 

      fylkeskommunen, dels hjå staten.

Høyringsfrist er 27.04.07
SAKSFRAMLEGG.

Sakshandsamar: 
Astrid Norunn Fagerbakke
Arkiv: A40  

Arkivsaksnr.:
07/00179



FISKARFAGSKULEN I AUSTEVOLL - ENDRING AV NAMNET

Saksnr :
Utval:
Møtedato.

0036/07
Formannskapet
13.03.2007

Rådmannen si tilråding:

  Vert lagt fram utan tilråding.

Saksdok :

Hordaland fylkeskommune, opplæringsavdelinga, brev datert 22.01.2007 vedk. Fiskarfagskulen i Austevoll - endring av namnet.  
Rådmannen i Austevoll - brev datert 19.02.2007  til Hordaland fylkeskommune om utsetjing av uttalefrist.

Bakgrunn:

Opplæringsdirektøren meinar det no er på tide å skifte namn på Fiskarfagskulen i Austevoll og grunngjev dette med at skulen har eit variert tilbod, fem ulike utdanningsprogram i tillegg til tilbod i maritim fagskule.  
Vurdering:

Framlegg frå Opplæringsdirektøren om at namnet vert:

Austevoll vidaregåande skule

Fagskuledelen får namnet:

Austevoll maritime fagskule

Opplæringsdirektøren ber Austevoll kommune koma med uttale til nye namn på skulen innan 19. februar 2007.  Fylkesutvalet tek endeleg avgjer i saka.

Det er sendt brev til Hordaland fylkeskommune om utsetjing av uttalefrist til etter kommunestyremøte den 22. mars 2007.

  
SAKSFRAMLEGG.

Sakshandsamar: 
Steinar Hole
Arkiv: 026  

Arkivsaksnr.:
01/01745



ENDRING I SELSKAPSAVTALEN TIL SAMARBEIDSRÅDET FOR

SUNNHORDLAND IKS

0037/07
Formannskapet
13.03.2007

Rådmannen si tilråding:

Austevoll kommunestyre godkjenner dei framlagde endringane i §§ 11 og 12 i selskapsavtalen for Samarbeidsrådet for Sunnhordland.  
Saksdok :

1.   Brev av 07.02.2007 frå Samarbeidsrådet for Sunnhordland IKS.

2.   Selskapsavtale for Samarbeidsrådet for Sunnhordland IKS.  
Bakgrunn:

Austevoll kommune har teke mot brev av 07.02.2007 frå Samarbeidsrådet for Sunnhordland IKS med framlegg til endring av selskapsavtalen.

Bakgrunnen for dette er at Brønnøysundregistrene ikkje godkjenner styresamansetjinga då styret ikkje oppfyller kravet om 40 % kvinner i styret.

Av den grunn må det gjerast endringar i vedteken § 11 og § 12.

Dei nye vedtektene må godkjennast i kommunane før møte i representantskapet 30. mars.

Forslag til ny selskapsavtale følgjer som vedlegg.  
Vurdering:

Rådmannen har ingen merknader til framlegget til ny selskapsavtale for Samarbeidsrådet for Sunnhordland IKS.  
SAKSFRAMLEGG.

Sakshandsamar: 
Steinar Hole
Arkiv: 212  

Arkivsaksnr.:
06/00189



KONTROLLRAPPORT 2006 VEDKOMANDE SKATTEOPPKREVJARFUNKSJONEN

Saksnr :
Utval:
Møtedato.

0038/07
Formannskapet
13.03.2007

Rådmannen si tilråding:

Austevoll kommunestyre tek rapport 2006 vedkomande skatteoppkrevjarfunksjonen i Austevoll kommune til orientering.  
Saksdok :

Brev av 15.02.2007 frå Hordaland skattefutkontor.  
Bakgrunn:

Det vert vist til vedlagte kontrollrapport for 2006 frå Hordaland skattefutkontor om skatteoppkrevjarfunksjonen i Austevoll kommune  .

Vurdering:

Rapporten vert lagt fram for kommunestyret til orientering og evt. kommentarar.  
SAKSFRAMLEGG.

Sakshandsamar: 
Astrid Norunn Fagerbakke
Arkiv: 033  

Arkivsaksnr.:
07/00333



VAL AV KOMMUNEN SINE UTSENDINGAR TIL GENERALFORSAMLINGAR

/ÅRSMØTER I 2007

Saksnr :
Utval:
Møtedato.

0039/07
Formannskapet
13.03.2007

Rådmannen si tilråding:

Rådmannen legg saka fram utan tilråding.
Saksdok :

Ingen.  
Bakgrunn:

Det har vore vanleg praksis at formannskapet kvart år veljer kommunen sine utsendingar/ representanter til generalforsamlingar eller årsmøter i aksjeselskap og andre selskap der kommunen er aksjonær eller andelseigar.  
Austevoll kommune har for tida aksjer eller andelar i desse selskapa:

Austevoll Bruselskap A/S

Austevoll Kraftlag BA

Austevoll Vatn og Avløp BA

A/L Biblioteksentralen

Tide ASA

Selbjørnsfjordtunnellen A/S

Slab A/S

Stad Skipstunnel

Sunnhordland Bru og Tunnelselskap A/S

Kommunen er eineaksjonær i Austevoll Arbeidssamvirke AS.  Generalforsamling i dette selskapet vert vanlegvis helden i samband med eit kommunestyremøte.

Vurdering:

Generalforsamlingane/årsmøta vert vanlegvis helden om våren eller tidleg sommar.  Innkallingsfristen er ofte så kort at det ikkje vert tid til å velja utsendingar om det ikkje er gjort på førehand.  Rådmannen bed difor formannskapet velja desse til dei selskap formannskapet meinar kommunen skal vera representert.

Som vanleg ved val legg rådmannen saka fram utan tilråding.  
